
Aðferðafræði – 25. september – Eigindleg aðferðafræði

· Heimasíða Jóhönnu er með tengingar á tímarit með glænýjum greinum um málefni yngri barna – athuga fyrir verkefnið!

G1 – Rannsóknarferillinn:

Hið dæmigerða rannsóknarferli skiptist í þrennt:

1. Undirbúningur.

· Velja rannsóknarefni.

· Afmarka og orða rannsóknarefnið.

· Kanna hvort raunhæft sé að framkvæma rannsóknina.

· Setja fram rannsóknarspurningar.

· Yfirleitt betra að skoða mjög afmarkaðan þátt heldur en að vera of víðtækur og ætla sér of mikið.

· Rannsóknarspurningarnar sem eru settar fram í upphafi geta vel breyst. Í eigindlegum rannsóknum er oft flakkað á milli þessara þátta sem felast í undirbúningnum.

· Skoða rannsóknir – hefur einhver annar verið að gera eitthvað svipað?

· Finna efni sem tengist rannsóknarefninu sem við ætlum að skoða og sem tengist rannsóknaraðferðunum sem við ætlum að nota. (Sjá G3)

· Í ljósi fyrri rannsókna og þeirra hugmynda sem við höfum, þá ákveðum við hvernig við ætlum að vinna rannsóknina

· Hvernig ætlum við að velja þátttakendur?

· Hvaða aðferð ætlum við að nota? Hvaða aðferð hentar best til að við fáum þær upplýsingar sem við leitum eftir?

· Hvar á rannsóknin að fara fram?

· Við þurfum að afla leyfa

· Fáum leyfi hjá Persónuvernd  til að nota ákveðna einstaklinga.

· Ef við förum inn á stofnun þurfum við leyfi þess sem rekur stofnunina (skóli – tala við sveitafélögin).

· Við þurfum leyfi einstaklinganna sjálfra. Þátttakendur verða að gefa samþykki sitt fyrir því að þeir verði notaðir í rannsókninni.

· Þegar við vinnum með börnum og fötluðu fólki er siðferðislegi þátturinn mun mikilvægari því þetta eru einstaklingar sem átta sig ekki á rétti sínum. Við verðum að gera börnum grein fyrir að þau ráði sjálfi hvort þau taki þátt og að þau megi fara ef þau vilja ekki halda áfram.

G2 – Rannsóknarferillinn:

2. Framkvæmd rannsóknarinnar
· Gagnaöflun

· Þegar undirbúningi er lokið er komið að því að afla gagna. Rannsakandinn getur þurft að vera lengi á staðnum þar sem hann aflar gögnum, allt frá mánuðum upp í nokkur ár.

· Mikilvægt að reyna að skapa þannig andrúmsloft að rannsakandinn sé sá sem ekki veit, þess vegna sé hann á staðnum að rannsaka.

· Greining gagna

· Óráðlegt að bíða með að greina gögnin, bæði af því þetta er mjög mikið af gögnum og einnig til að geta leitt rannsóknina inn á nýjar brautir ef við rekumst á eitthvað áhugavert sem gaman væri að skoða nánar.

· Þessi gögn eru yfirleitt í formi ritaðs texta.

· Nú reynum við að finna eitthvert munstur í gögnunum, greina þemu.

· Túlkun niðurstaðna.

· Þegar við erum búin að finna eitthvað sem við erum sátt við í gögnunum, þá förum við að túlka niðurstöður og tengja við fræðin sem við lásum.

3. Rannsóknarskýrslan
· Rannsóknarskýrsla

· Þar segjum við frá öllu: aðferðinni, ferlinu og niðurstöðunum.

· Ekki bíða með að skrifa allt þangað til í lokin heldur byrja að skrifa sem allra fyrst og bæta svo við.

· Í eigindlegum rannsóknum er gott að láta þátttakendur lesa yfir það sem rannsakandinn hefur skrifað upp eftir þeim. Rannsakandinn vill fá fram viðhorf og skoðanir fólksins sem á að rannsaka og því mikilvægt að það sem kemur frá því sé haft rétt eftir og passa að skoðun rannsakandans hafi ekki áhrif á hvernig gögnin eru túlkuð.

G3 – (Enginn titill):

· Bls. 50 í MacMillan.

· Yfirlitsrit
· Kíkja t.d. fyrst í bók sem er gott yfirlit yfir efnið, skoða heimildalista bókarinnar og fá þar hugmynd um fleiri gögn.

· Skilgreina meginhugtök.

· Tímaritsgreinar
· Sniðugt að leita að greinum á Eric og ProQuest.

· Mikilvægt að finna frumheimildir og vinna út frá þeim. Ef ómögulegt er að finna frumheimildirnar þarf að geta þess vel í tilvísunum að haft sé eftir milliaðila.

· Flokka það sem maður hefur lesið og skipuleggja.

G4 – Einkenni (eigindlegra rannsókna):

· Bls. 10 – 11 í MacMillan: Samanburður á eigindlegum og megindlegum rannsóknum.

· Eðlilegar aðstæður

· Rannsakandinn fer þar sem fólkið dvelur til að fylgjast með því sem er að gerast og talar við þá sem eru þarna. Reynir að trufla sem minnst eðlilegt líf fólks. Hann vill fylgjast með fólki í þeirra eðlilega umhverfi við eðlilegar aðstæður til að leitast við að fá ríkan skilning á því fyrirbæri sem hann er að rannsaka. Umhverfi fólks hefur svo mikil áhrif á eðli þess og skoðanir.

· Bein gagnaöflun

· Sá sem gerir eigindlegar rannsóknir safnar upplýsingum sjálfur, beint frá þeim sem hann er að rannsaka. Fær gögnin ekki send neins staðar frá heldur er á staðnum og í nánum tengslum við þátttakendur.

· Rannsakandinn tekur þátt í starfi fólksins í nokkurn tíma til að fá betri skilning á því sem er verið að rannsaka.

· Í lokin er rannsakandinn farinn að þekkja þátttakendur mjög vel.

· Aðferðir
· (Sjá G6)

· Lýsandi gögn

· (Sjá G6)

· Nákvæmar lýsingar (Rich Narrative Description)

· Oft mjög viðamikil gögn. Nauðsynlegt til að geta fengið sem besta mynd af því sem á að skoða. Krefst þess að rannsakandinn sé lengi á staðnum og nái nánum tengslum við það sem á að rannsaka.

· Segja sögu sem gefa djúpan skilning á samhengi og hegðun.

· Rannsakandinn reynir að safna öllu og reynir að hafa það að leiðarljósi að ekkert sé svo ómerkilegt að það taki ekki að nefna það. Ómerkilegu smáatriðin geta skipt sköpum þegar við fáum heildarsýn yfir öll gögnin.

· Þegar á að rannsaka aðstæður sem rannsakandinn þekkir mjög vel þá fara oft framhjá honum ýmsir hlutir sem hann er vanur og finnst eðlilegir.

· Áhersla á ferilinn
· Ekki bara einblínt á útkomuna.

· Eigindlegi rannsakandinn vill vita ástæður, ekki bara sjá útkomu.

· T.d. þegar skoða á árangur á samræmdu prófunum: megindlegur rannsakandi myndi skoða útkomu úr samræmdu prófunum, skoða hlutföll o.s.frv. en eigindlegur rannsakandi myndi vilja sjá ástæðu fyrir því að börn í einu byggðarlagi standi sig betur en börn í öðru.

· Aðleiðsla
· Eigindlegi rannsakandinn safnar gögnunum fyrst og setur svo fram kenningar.

G5 – Einkenni (eigindlegra rannsókna):

· Sjónarhorn þátttakenda
· Eigindlegi rannsakandinn á ekki að hafa sterkar skoðanir á þátttakendum fyrir rannsóknina. Ef svo er þá verður hann að láta það koma fram og gera grein fyrir því.

· Multiple Truths: Einstaklingar hafa mismunandi skoðanir og túlka sannleikann á mismunandi hátt. Í eigindlegum rannsóknum erum við að skoða skoðanir þátttakenda okkar og fá þeirra túlkun á sannleikanum.

· Áhersla á merkingu og skilning

· Merking er mikilvægur þáttur í eigindlegum rannsóknum. Hvaða merkingu og skilning þátttakendur leggja í málefnið.
· Tengsl við þátttakendur

· Rannsakandinn tekur mikinn þátt í lífi fólks, spyr þátttakendur um vinnu þeirra eða líf. Þátttakendur eru oft að segja rannsakanda frá hlutum sem þeir hafa ekki sagt neinum frá og aldrei talað um, eru oft að tala um og orða ákveðna hluti í fyrsta skipti.

· Rannsakandinn aðalrannsóknartækið

· Hann er ekki með spurningalista eða viðmið heldur verður að treysta á sjálfan sig.

· Rannsakandinn verður því að vera meðvitaður um eigin fordóma.

· Ef ég ætla að gera rannsókn á fegurðarsamkeppni og er með fordóma gagnvart slíkum keppnum þá verð ég að vera mjög meðvituð um það því það hefur gríðarleg áhrif á hvað ég sé þegar ég er að rannsaka. Ég verð þá að gera grein fyrir þessum fordómum mínum þegar ég segi frá rannsókninni.

· Rannsakandinn hefur áhrif á þeim stað sem hann er. Hann reynir að vera ósýnilegur en er það auðvitað ekki alveg (t.d. inni í bekk, hefur alltaf einhver áhrif á krakkana og kennarann). En það er hægt að draga úr þessum áhrifum.

· Sveigjanleg rannsóknaráætlun og rannsóknarspurningar

· Rannsakandinn setur upp rannsóknaráætlun og spurningar en er í fullum rétti til að aðlaga og breyta meðan hann er að vinna. Áætlanir eru kerfisbundnar og krefjast mikillar nákvæmni en eru samt ekki staðlaðar – það á að vera hægt að sveigja þær eftir því hvernig rannsóknin þróast á vettvangi.

· Markmiðsúrtak

· Í eigindlegum rannsóknum erum við ekki með handahófsúrtak heldur veljum þátttakendur. Hvernig þátttakendur vil ég fá í þessa rannsókn? Veljum út frá viðmiðum okkar eftir nákvæmni og sérstöku kerfi.
G6 – Algengustu aðferðir:

· Söfnun tiltækra gagna

· Ef við erum að fylgjast með kennara, myndum við kannski vilja safna áætlunum kennarans o.s.frv.

G7 – Lýsandi gögn:

· Vettvangsnótur: Það sem rannsakandi skrifar niður um það sem hann sér þegar hann er á vettvangi.

· Afrituð viðtöl: öll viðtöl sem við tökum upp og skrifum niður.

· Minnismiðar: alls konar minnispunktar sem rannsakandinn skráir hjá sér með athugasemdum.

G8 – (Enginn titill):

· Bein tilvitnun í leikskólakennara úr rannsókn Jóhönnu.

G9 – Markmið:

· Rannsókn frá Jóhönnu sjálfri.

· Þessi glæra sýnir markmiðin sem hún setti fram.

G11 – Markmiðsúrtak – Viðmið:

· Viðmiðin fyrir úrtakið – út frá hverju valdi hún þátttakendur?

Rannsóknarverkefnið – 20%

· Veljum A eða B.

· Getum tengt við lokaritgerðina okkar í vor – notað þetta sem svona litla æfingu.

· Skilum tvisvar til að geta fengið feedback og þar með skilað betra verkefni í lokin.

· 21. október – Fyrri skil.

· 25. nóvember – Seinni skil.

· B: Taka eina erlenda grein og greina hana niður og setja fram gagnrýni. Atriði í 7 liðum sem þurfa að koma fram í greiningunni.

